
MAPHUNZIRO OZAMA A OPHUNZIRA

PHUNZIRO LACHINAYI

NYENGO
NYENGO ZA BAIBULO NDI ZITI?

Mu phunziro lino ndikufuna kufotokoza chinthu chimene chingakuthandize iwe kwambiri kuti umvetsetse Baibulo lonse.  Kufikira zaka zambiri anthu analikupeza zimene amaganiza ndi zotsutsana mu malembo.  Inenso, ndinganene kuti ndapeza osachepera mavuto 100 mu mau a Mulungu…NGATI ndiiwala kugawa moyenera mau a choonadi.  Yesa kukumbikira phunziro loyamba la maphunziro athu za m’mene uphunzire Baibulo.  Choyamba chimene unaphunzira chinali m’mene umafunikira kugawa moyenera mau a choonadi.  Baibulo limati mu 2 Timoteo 2:15, “ SEQ CHAPTER \h \r 1Uphunzire kudzionetsera  kwa Mulungu wobvomerezeka, wantchito wopanda chifukwa cha kuchita manyanzi, kugawa moyenera mau a choonadi.”  Chilamulo chino cha Baibulo sichinalengedwe ndi mpingo kapena chipembedzo, komano ndicho chimene Mulungu Woyera ananena za buku loyera lake.  Ngati ufuna kumvetsetsa mau a Mulungu, uyenera kudziwa za nyengo zosiyana-siyana za Baibulo.

Tsopano ndikufuna kufotokoza nyengo izo ndi ziti.  Nyengo za Baibulo ndi “mpata wa nthawi”.  Pamene tikukambirana za nyengozo, tinganene “nthawi” kapena “nyengo” kapena “mipata”.  Maina onsewo ndi oyenera.  Mu Aefeso 1:10, mungaone mau a Paulo akuti, “Kuti pa makonzedwe a makwaniridwe a nyengozo, akasonkhanitse pamodzi zonse mwa Kristu, za kumwamba, ndi za padziko.”  Monga m’mene ndinafotokozera mu phunziro loyamba lija, Mulungu amagwira ntchito ndi anthu osiyana mu njira zosiyana pa nthawi zosiyana.  Pali njira zambiri kugawa nyengozo kapena nthawizo, koma mu phunziro lino tikamba za m’mene Mulungu amapulumutsira anthu mu nyengo ili yonse monse monse mu mbiri.  Nyengo zija ndizo:

1) Ntchito (Genesis 1-2)
2) Chikumbu Mtima (Genesis 3-Eksodo 19)
3) Chikhulupiriro ndi Ntchito (Eksodo 20-Mateyu 3)
4) Chikhulupiriro mwa Kristu ndi Ntchito (Mateyu 4-Machitidwe 1)
5) Chikhulupiriro mwa Kristu ndi Ubatizo (Machitidwe 2-7)

6) Chikhulupiriro mwa Kristu (Machitidwe 8-Chibvumbulutso 4)
7) Chikhulupiriro mwa Kristu ndi Ntchito (Chibvumbulutso 5-19)
8) Ntchito (Chibvumbulutso 20)
9) Muyaya (Opulumutsidwa Okha) (Chibvumbulutso 21-22)
NTCHITO-ADAMU (GEN 1-2)

Pamene Mulungu analenga munthu, zilakolako zake zinali kupanga malo amene Mulungu ndi munthu akadayanjana kwangwiro.  Mulungu amafuna kukhala ndi zofuna za mitima yathu ndipo amatifuna ife kumukonda Iye.  Koma sitingamukonde mwa choonadi popanda chisankho.  Ngati Mulungu akadatipanga ife kuti tiyenera kumkonda Iye popanda chisankho, sichikadakhala chikondi cheni cheni.  Chikondi cheni cheni chimachitika ndi chisankho.  Choncho, pamene Mulungu adalenga Adamu, anaika iye m’munda wa Edene.  Pakati pa mundawo Mulungu anaika mtengo wotchedwa mtengo wakudziwitsa zabwino ndi zoipa.  Mulungu anamwauza Adamu kuti ayang’anire mundawo nati, “…Mitengo yonse ya m’munda udyeko; koma mtengo wakudziwitsa zabwino ndi zoipa usadye umenewo; chifukwa tsiku lomwe udzadya umenewo udzafa ndithu.” (Genesis 2:16-17)  Ungaone kuti Mulungu anapereka chisankho kwa Adamu.  Momveka, Mulungu anazindikira kuti panali mwayi woti munthu angasankhe chinthu cholakwa.  Mulungu anadziwanso kuti popanda chisankho, sipangakhale chikondi cheni cheni!

Mu Genesis 1-2, Mulungu anagwira ntchito ndi munthu (mu chochitika chija, ndi Adamu ndi Heva basi) mu njira yapadera.  Mulungu anawafotokozera zimene anayenera kuchita.  Chinali chilango cha kwa iwo ngati sanamvere ndipo anadziwatu chimenecho.  Ngati anafuna kusunga kuyanjana kwangwiro ndi Mulungu, anafunika kumvera lamulo la Mulungu limene loti asadye mtengo wa pakati pa munda.  Potero, chipulumutso cha Adamu ndi Heva chinadalira pa ntchito yabwino yawo!  Adamu ndi Heva sanafunike chikhulupiriro.  Kumbukira kuti “…chikhulupiriro ndicho chkhazikitso cha zinthu zoyembekezeka, chiyesero cha zinthu zosapenyeka.” (Ahebri 11:1)  Adamu ndi Heva sanafunike chikhulupiriro chifukwa anakhoza kupenyerera Mulungu!  Adamu anakhoza kuyenda ndi Mulungu mu nthawi yamadzulo (Genesis 3:8).  Choncho, pachiyambi, chipulumutso cha moyo wa munthu chinadalira pa kusunga kwa lamulo la Mulungu.  Ndondomeko imeneyo ndiyo ya ntchito yakufikira chipulumutso.

CHIKUMBU MTIMA (GEN 3-EKS 19)
Nyengo yina imene tiphunzira ndi nyengo ya chikumbu mtima.  Kuchokera ku Genesis 3 kufikira Eksodo 19 Mulungu anagwira ntchito ndi anthu makamaka ndi maloto, masomphenya, maonetsedwe apadera, ndi chikumbu mtima.  Ungawerenge mu buku la Genesis kuti Mulungu anaonekera Abrahamu, Isake, ndi Yakobo.  Ungapezenso malo amene Mulungu anaonekera amitundu monga Abimeleke (Genesis 20), Labani (Genesis 31:24), ndi Farao (Genesis 41).  Mu nthawi imeneyo, munthu anafunika kutsatira kuunika kumene Mulungu anamupatsa.  Baibulo limati mu Yohane 1:9, “Uku ndiko kuunika kweni kweni, kumene kuunikira anthu onse akulowa m’dziko lapansi.”  Ali yense analengedwa ndi kuunika kwapadera mwa iye.  Kuunika kumeneko ndi chikumbu mtima.  Chikumbu mtima chathu ndi mtsogoleri wina wakutithandiza kusankha chabwino m’malo mwa choipa.  Mu Miyambo 20:27, Mulungu anati, “Mzimu wa munthu ndiwo nyali ya Yehova; usanthula m’kati monse mwa mimba.”  

Mu nthawi ya chikumbu mtima, Mulungu anadzionetsa yekha kwa anthu osiyana mu njira zosiyana.  Komabe anthu onse anakhoza kudziwa za Mulungu chifukfwa cha zinthu ziwiri.  Ziwirizo ndi chilengedwe ndi chikumbu mtima.  Mu Aroma 1:19, Paulo anafotokoza m’mene munthu angadwizire za Mulungu.  Anati komweko, “Chifukwa chodziwika cha Mulungu chaonekera m’kati mwao; pakuti Mulungu  anachionetsera kwa iwo.”  Zindikira kuti chinthu m’kati mwa munthu chimamwauza za Mulungu.  Chimenecho ndi chikumbu mtima.  Komanso pali chitsimikizo cha Mulungu kunja kwa ali yense chimene angaone ndicho chilengedwe.  Nthawi zina anthu amakamba za chikumbu mtima ngati mau ang’ono akulankhula kwa iwo kuchokera kwa mitima yawo.  Amanena motero chifukwa Baibulo limati mu Aroma 2:14-15, “Pakuti pamene anthu a mitundu akukhala opanda lamulo, amachita mwa okha za lamulo, omwewo angakhale alibe lamulo, adzikhalira okha ngati lamulo; popeza iwo aonetsa ntchito ya lamulolo yolembedwa m’mitima yao, ndipo chikumbu mtima chao chichitiranso umboni pamodzi nao, ndipo maganizo ao wina ndi mnzace anenezana kapena akanirana.”  Ngakhale anthu akukhala kuchokera ku Genesis 3 kulekeza Eksodo 19 analibe lamulo lolembedwa mu manja awo, anali ndi lamulo lolembedwa mu mitima yawo!  Chifukwa chake ungapite kuli konse mu dziko lapansi ndipo onse amadziwa kuti ndi koipa kuba, kupha, ndi kunama.  Mulungu anaika chinthu m’kati mwa ife tonse chimene chimatiuza zina ndi zoipa, ngakhale wina sanaone Baibulo mu moyo wake wonse.  

Anthu akukhala ndi moyo Adamu atagwa, koma lisanafike lamulo lolembedwa la Mulungu, analibe zowiringula ngati sanadziwe Mulungu ndi m’mene angamukondweretsere.  Anali ndi chikumbu mtima ndiponso chilengedwe.  Zitsimikizo za Mulungu zingapezeke pali ponse pa chilengedwe chake.  Baibulo limati mu Salmo 19:1, “Zakumwamba zimalalikira ulemerero wa Mulungu; ndipo thambo lionetsa ntchito ya manja ace.”  Ngati munthu aphunzira chilengedwe, azindikira kuti chilengedwe chiyenera kukhala ndi Mlengi.  Chilengedwe chimatsimikiza choti pali Mulungu ndipo Mulunguyo amaposa onse mu chidziwitso, mphamvu, ndi nzeru.  Baibulo limati mu Aroma 1:20, “Pakuti chilengedwere dziko lapansi zaoneka bwino zosaoneka zace ndizo mphamvu yace yosatha ndi umulungu wace; popeza zazindikira ndi zinthu zolengedwa, kuti iwo adzakhale opanda mau akuwirigula.”  Munthu akadziwa kuti pali Mulungu, ndiye pakumvera chikumbu mtima chake padzalola iye kuphunzira zina za maonekedwe a Mulungu Wamphamvuyonse.

Tsiku lina Mulungu adzaukitsa anthu akukhala mu nyengo ya chikumbu mtima ndipo adzaweruzidwa pa m’mene anatsatira chikumbu mtima chawo.  Mwachitsanzo, mu nthawi ya chikumbu mtima, ngati munthu anayesa kutenga mkazi wa munthu wina, chikumbu mtima chake chikadalankhula kwa iye kuti asamutenge.  Ngati ananyalanyaza malangizo a Mulungu ochokera ku chikumbu mtima chake, ndi kuti anachimwa.  Ndiye wolakwa chifukwa ananyalanyaza Mulungu ndi kuunika kopatsidwa ndi Mulungu.  Potero Baibulo limati mu Aroma 2:12, “Pakuti onse amene anachimwa opanda lamulo adzaonongeka opanda lamulo…”  Ochimwa akukhala Mose asanalandire malamulo anali “opanda lamulo” chifukwa isanafikire nthawi imeneyo Mulungu sanalembe chili chonse pa miyala.  Komabe ochimwa otero adzaweruzidwabe ndipo adzapita ku Gehena ngati sanamvere zinthu Mulungu anawaonetsera iwo monga mwa chilengedwe ndi chikumbu mtima chawo.

CHIKHULUPIRIRO NDI NTCHITO (EKS 20-MAT 3)
Pakufikira Eksodo 20 mu Baibulo, timadziwa kuti Mulungu analanditsa anthu ake ku Aigupto ndipo anafuna kupanga Israyeli anthu apadera ake (Eksodo 19:4-5).  Kuti apange dziko la Israyeli losiyana, Mulungu anawapatsa malamulo.  Tsopano ndi chofunikira choti uzindikire zina.  Mulungu sanapereke malamulo ake kwa anthu ena, koma Israyeli okha basi!  Panalibe wamitundu ali yense wakudziwa za malamulo a Mulungu operekedwa mu Eksodo 20.  Nthawi ikapita, amitundu ena anayamba kuphunzira za malamulo apadera amenewo.  Amitundu ena anasintha kukhala wachiYuda, chifukwa anazindikira kuti Mulungu weni weni anali Yehova, Mulungu wa Israyeli.  Koma ukumbukire kuti ambiri a amitundu ponse ponse pa dziko lapansi sanadziwe chili chonse za malamulo opatsidwa ndi Mulungu kwa Israyeli.  Choncho, mu nthawi pakati pa Eksodo 20 ndi Mateyu 3, Mulungu anapitiliza kugwira ntchito ndi amitundu monga mwa chikumbu mtima chawo.  Mu nthawi yomweyo, Mulungu anagwira ntchito ndi Israyeli monga mwa kukhulupirira kwawo mwa Mulungu mmodzi weni weni, Yehova, ndiponso monga mwa kumvera kwawo kwa malamulo.

China chakukumbukiridwa ndi choti malamulo khumiwo opezeka mu Eksodo 20 sanakhale malamulo okha opatsidwa kwa Israyeli.  Ngati uphunzire mabuku oyamba asanu a Baibulo, ungaone kuti Mulungu anapereka pafupi ndi malamulo, malemba, ndi maweruzo 613 osiyana-siyana.  Malamulo khumi olembedwa pa magome awiri a miyala anapatisdwa kuti angadziwe m’mene akhalire.  Malemba ndi maweruzo ambiri otsalirawo amakhudza njira ndi ndondomeko zakupembedzera Mulungu.

Chipangano Chakale chimakhala ndi zambiri za mbiri ya anthu achiYuda.  Timawerenga pang’ono za amitundu amene anabwera kwa Mulungu Woona ndi Wamoyo monga mfumu yaikazi ya Seba (1 Mafumu 10) ndi aNineve (Yona 3).  Koma nthawi zambiri tikuwerenga za m’mene Mulungu anagwirira ntchito ndi Ayuda.  Mu nthawi imeneyo, ngati munthu wachiYuda anafuna kupulumutsidwa, anafunika kupanga zinthu ziwiri.  Anafunika kukhala ndi chikhulupiriro mwa Yehova ndi kumvera Iye.  Ngati munthu sanapange ntchito zabwino pakumvera malamulo a Mulungu mu Chipangano Chakale, ndiye sanawerengedwe wolungama m’maso mwa Mulungu.  Mu Ezekieli 18:5, Mulungu anati, “Koma munthu akakhala wolungama, nakachita chiweruzo ndi chilungamo…”  Kulekeza ndime zinayi zotsatira Mulungu anafotokoza zimene munthu anafunika kuchita kuti awerengedwe munthu wolungama.  Muli zinthu khumi ndi zisanu zotchulidwa mu ndime zinayizo zimene munthu angachite.  Atafotokoza zonse zimene munthu ayenera kuchita, Mulungu anati za munthu wotero mu vs.9, “…iye ndiye wolungama, adzakhala ndi moyo ndithu, anena Ambuye Yehova.”  Ngati uwerenga mutu 18 wa Ezekieli, uchotse chokayika chili chonse za chipulumutso mu Chipangano Chakale.  Ayuda aja anayenera kukhulupirira mwa Mulungu NDIPONSO kuchita zimene Mulungu anawauza kuzichita.

Ngati wamitundu anaonetsedwa choonadi cha Mulungu mu nthawi ya Chipangano Chakale, ndiye Mulungu anayembekezera iye kugwilitsa ntchito choonadi chimene anali nacho.  Kumbukira kuti ambiri a amitundu pa nthawi imeneyo anatsatirabe chikumbu mtima.  Komabe, anali amitundu ena akukhala nako kuunika kwapadera.  Ngakhale Yesu anasindika choonadi chomwecho mu Luka 12:48.  Ananena komweko, “Ndipo kwa munthu ali yense adampatsa zambiri, kwa iye adzafuna zambiri; ndipo amene anamuikizira zambiri, adzamuuza abwezere zoposa.”  Ngati Mulungu anapereka kuunika koposa kwa wamitundu wina mu Chipangano Chakale, ndipo anafuna koposa kuchokera kwa iye.  

CHIKHULUPIRIRO MWA KRISTU NDI NTCHITO (MAT 4-MACH 1)
Ukumbukire kuchokera ku phunziro loyamba lathu loti Chipangano Chatsopano chinayambika pamene Yesu Kristu anafa pamtanda.  Choncho, mu nthawi ya moyo wa Yesu Kristu, anakhala ngati Myuda wa Chipangano Chakale ndipo anasunga chilamulo.  Yesa yekha anati mu Mateyu 5:17, “…”  Pamene Yesu anali pansi pano, kulalikira kwake kunalil komveka kwambiri za zimene munthu anafunika kuchita kuti apulumutsidwe.  Mu Mateyu 19:17, Yesu anauza mnyamatayo, “…”  Mu nthawi yomweyo ya utumiki wa Yesu Kristu, ananena kuti, “…” (Yohane 6:47).  Pamene Yesu anali pansi pano, panali zinthu ziwiri zimene munthu anayenera kuchita kuti apulumutsidwe.  Anayenera kukhulupirira kuti Yesu ali Mwana wa Mulungu (Mesiya) NDIPONSO kusunga malamulo.

Momveka, pamene Yesu anabwera poyambapo, sanayendeyende kuli konse pa dziko lapansi.  Anatumikira anthu a ku Israyeli.  Ndi zoona, uthenga wa Mpulumutsi unayenda mofulumira.  Ngakhale pamene Yesu anabadwa, anzeru a kummawa (kapena Babulo, ngakhale kutali komweko) anadza kuona Mfumu ya Ayuda.  Komabe, ali yense sanadziwe kuti Woyera wa Israyeli anadza ku dziko lapansi.  Anthu amene sanadziwe chili chonse za Yesu anapitiliza mu chochitika chomwecho chakulandira chipulumutso monga amitundu a Chipangano Chakale.  Mulungu anatumikira otero monga mwa chikumbu mtima chawo.  

Kumbukira kuti mu Chipangano Chakale, munthu anafunika kukhala ndi chikhulupiriro mwa Yehova ndiponso kusunga malamulo.  Ona mau a Kristu mu Yohane 12:44.  Yesu anati komweko, “…”  Ngati wina anakaniza Yesu, anakanizanso Atate.  Yesu anatinso mu Yohane 5:23, “…”  Potero, mu nyengo yapafupi iyi (zaka zitatu ndi theka), kuti wina akhale ndi chikhulupiriro mwa Mulungu monga Chipangano Chakale, anayenera kukhulupirira mwa Yesu Kristu.  Mu nthawi yomweyo, chifukwa Yesu sanamwalire kufikira nthawi imeneyo, malamulo sanachotsedwe (Akolose 2:14).  Choncho, anafunika kusungabe malamulo ndi kukhulupirira mwa Kristu.

CHIKHULUPIRIRO MWA KRISTU NDI UBATIZO (MACH 2-7)

Kristu atauka ndi kukweranso kumwamba, njira yakupulumuka inasintha  pang’ono pang’ono.  Ndinafotokoza kale zambiri za nthawi yoyambirira ya buku la Machitidwe mu maphunziro ena, choncho sinditenga nthawi panopa kufotokozanso zimenezo.  Petro ndi atumwi anauzidwa kuti alalikire uthenga wabwino poyambira ku Yerusalemu.  Chifukwa cha mau a Yesu mu Mateyu 10:5-6, analalikira Ayuda okha.  Atumwi aja anagwira ntchito ndi chidziwitso chaching’ono pachiyambi pa buku la Machitidwe.  Sanazindikire kuti chipulumutso ndi mphatso yaulere.  Sanadziwe kuti Mzimu Woyera anawayika iwo mu thupi la Kristu kale.  Sanadziwe kuti wokhulupirira anali nacho chitetezo chosatha.  Zonsezi, kuonjezapo zinanso, zinabvumbulutsidwa kwa mtumwi Paulo.  Ngati ufuna kudziwa zina za nyengo iyi yakusintha pang’ono pang’ono, ungawerengenso mbali ya “uthenga wabwino wa mdulidwe” mu phunziro lachitatu la maphunziro ozama awa.

Mitu yochepa iyi mu Baibulo inalikupanga zisokonezo zambiri kwa Akristu a Chipangano Chatsopano.  Chifukwa chake ndi choti Mulungu akutembenuka pang’ono pang’ono kusiya Israyeli ndi kufikira Amitundu.  Chifukwa Mulungu akutembenuka pang’ono pang’ono, anagwira ntchito ndi anthu osiyana mu njira zosiyana mu nthawi yapafupi kwambiri.  Mu Machitidwe 2, Ayuda a ku Yerusalemu anapulumutsidwa ndi chikhulupiriro mwa Kristu ndi ubatizo (Mach 2:38).  Ndiye mu Machitidwe 8, anthu anakhulupirira mwa Kristu, nabatizika, koma sanalandire Mzimu Woyera.  Petro ndi Yohane anayenera kupita ku Samariya ndi kuika manja pa aSamariya amenewo kuti alandire Mzimu (Mach 8:16-17).  ASamariya amemewo anali theka la Ayuda ndi theka la Amitundu.  Ungaone m’mene Mulungu anasunthira kuchokera kwa Ayuda okha (Mach 2) kwa anthu akukhala theka la Ayuda (Mach 8).  Pakufikira mapeto a Machitidwe 8, Filipi anatumidwa ku chipululu choti alalikire wakuda ndi uthenga wabwino.  Wakudayo anali wamitundu monga mwa kubadwa kwake, koma mu nthawi imeneyo, anapembedza monga wachiYuda (Mach 8:26-27).  Timawerenga mu nkhani ija yoti Filipi anamwauza kuti chikhulupiriro mwa Ambuye Yesu Kristu chinatsogolera ubatizo (Mach 8:37).  Pomwepo, Mulungu anatembenuka kwathunthu kuti agwire ntchito ndi Amitundu.  Mu Machitidwe 9, mtumwi wa Amitundu (Paulo) anapulumutsidwa ndi chikhulupiriro.  Kenaka mu Machitidwe 10, wamitundu wakutsatira chikumbu mtima chake anapulumutsidwa ndi chikhulupiriro.  Pakufikira Machitidwe 8:37, Mulungu anakhazikitsidwa kuti munthu angapulumutsidwe ndi chikhulupiriro chokha basi.  Paulo atapulumutsidwa, nalandira chibvumbutso chapadera kuchokera kwa Ambuye, ndiye njira iyi ya chipulumutso chaulere inakhala yomveka.

Uyenera kukhala wosamala kwambiri ukaphunzira kapena kuphunzitsa mbaliyo ya Baibulo.  Nyengo imeneyo inasintha pang’ono pang’ono ndipo ngakhale atumwi sanamvetsetse bwino bwino m’mene aphunzitsire zonse.  Chifukwa chake anasonkhana mu Machitidwe 15.  Panali zotsutsana zakukhudza zofunikira za chipulumutso (Mach 15:2).  Atasonkhana, chinali chomveka choti Mulungu anakhazikitsa chipangano chatsopano mu mwazi wa Ambuye Yesu Kristu.  Chinali chomveka kwa ali yense kuti ubatizo ndi ntchito zabwino sizinali zofunikirabe zoti munthu apulumutsidwe.  Anamvetsetsa kuti amakhala mu nthawi ya Chipangano Chatsopano kapena monga mwa m’mene anthu ena amaitchera “nthawi ya chisomo” (Mach 15:11).  

CHIKHULUPIRIRO MWA KRISTU (MACH 8-CHIBV 4)

Pakuyambira Machitidwe 8 ndi munthu wa Aitiopiya, Mulungu anayamba kugwira ntchito ndi anthu monga mwa kubvomereza kwawo kwa zinthu zochitidwa ndi Yesu Kristu pamtanda ngati malipiro a machimo awo.  Pakufikira nthawi yino mu kuphunzira kwako, ukhale wozolowera kwambiri ndi ndondomeko ya chipulumutso yakukhudza masiku anowa.  Mu nthawi ya nyengo yino, yotchedwa “nyengo ya chisomo” kapena “nthawi ya mpingo”, ali yense pa dziko lapansi angapulumutsidwe ndi chikhulupirira chokha basi.  Chifukwa muli mavesi ambiri akukhudza choonadi ichi mu malo ambiri, sinditenga nthawi panopa kufotokozanso.

Ndikufuna kutchula apa chifukwa changa chakulemba choti nyengo yino imatsiriza mu Chibvumbulutso 4.  Mu Chibvumbulutso 2 ndi 3, Yesu Kristu akulankhula mipingo.  Mitu iwiriyo imapereka nkhani ya mbiri yonse ya mpingo yakufikira zaka zosachepera 1970.  Mu Chibvumbulutso 4:1, timawerenga za chitseko chotseguka cha kumwamba ndipo lipenga (1 Ates 4:16) likuti, “…” (onanso Yohane 10:3).  Zeni zeni ungazindikire uwuwu ndi Mkwaturo.  Kuchokera ku Chibvumbulutso 4 kulekeza mutu 19, sungapeze liu la “mpingo” kamodzi chifukwa mitu imeneyo imakhudza nthawi ya masautso.  Thupi la Kristu lidzakhala kumwamba mu nthawi imeneyo, choncho silinatchulidwe mu mbali imeneyo ya Chibvumbulutso.  Thupi la Kristu (mpingo) litakwaturidwa pa dziko lapansi, Mzimu Woyera sadzabatizabe wokhulupirira ali yense mu thupilo (monga mwa 1 Akor 12:13).  Momveka, pa nthawi imeneyo, Mulungu adzasinthanso njira imene amagwira ntchito ndi anthu.

CHIKHULUPIRIRO MWA KRISTU NDI NTCHITO (CHIBV 5-19)
Ndi zoona zoti mitu yotchulidwa pamwamba zimakhudza nthawi ya masautso, koma pali mavesi ena opezeka m’malo osiyana amakhudzanso nthawi imeneyo.  Ambiri a mau a aneneri ndi Yesu Kristu amafotokoza zaka zisanu ndi ziwiri za nthawi imeneyo.  Mkwaturo utachitika, thupi la Kristu silidzapezeka pano ndipo Mulungu adzayamba kutembenukira dziko la Israyeli kuti adzawakonzekera ufumu wa kumwamba.  Mu nthawi ya masautso, Ayuda adzapereka zopereka mu kachisi wawo ku Yerusalemu ndipo adzapembedza pa tsiku la sabata monga m’mene anachitira mu Chipangano Chakale (Mateyu 24:15,20)(Danieli 8:11, 9:27).  Choncho tingawerenge kuti Paulo anauza Akristu a nthawi ya mpingo, “Chifukwa chace munthu ali yense asakuweruzeni inu m’chakudya, kapena chakumwa, kapena m’kunena tsiku la phwando, kapena tsiku lokhala mwezi, kapena la Sabata; ndizo mthunzi wa zirinkudzazo; koma thupi ndi la Kristu.” (Akolose 2:16-17)  Paulo anadziwa kuti Akristu a nthawi ya mpingo sayenera kupembedza pa tsiku la Sabata, koma tsiku lina kutsogolo, thupi la Kristu litatengedwa, anthu adzasunganso malemba a Chipangano Chakale!

Ndiyembekeza kuti wazindikira chimenechi chimatanthauza kuti anthu adzalandira chipulumutso mu njira yomweyo yonga nthawi imene Yesu anabwera pansi pano.  Kumbukira kuti pamene Kristu anabwera kale kale, anayesa kupereka ufumu wa kwa Ayuda, koma anakaniza Iye ngati Mfumu yawo.  Nthawi ya masautso idzakhala nthawi yakukonzekera Israyeli kuti angakhale ndi ufumu wawo.  Choncho, Mulungu adzagwira ntchito ndi anthu mu njira yomweyo.  Ungaone kuti chikhulupiriro mwa Yesu Kristu ndi ntchito zabwino ndi zofunikira zoti wina angapulumutsidwe mu nthawi ya masautso kuchokera ku mavesi osiyana-siyana.  Poyamba, mu Chibvumbulutso 12:17, “Ndipo chinjoka chinakwiya ndi mkazi, nichinachoka kunka kuchita nkhondo ndi otsala a mbeu yace, amene asunga malamulo a Mulungu, nakhala nawo umboni wa Yesu.”  Ndiponso mu Chibvumbulutso 14:12, ungaone ndondomeko ya Mulungu yakukhudza nthawi ya masautso.  Komweko Baibulo limati, “Pano pali chipiriro cha oyera mtima, cha iwo akusunga malamulo a Mulungu, ndi chikhulupiriro cha Yesu.”  Mu mutu winawo, timawerenga za anthu ena amene adzakhala mu nthawi ya masautso.  Mu Chibvumbulutso 15:3 malembo amati, “Ndipo ayimba nyimbo ya Mose kapolo wa Mulungu, ndi nyimbo ya Mwanawankhosa…”  Chifukwa chiyani akuyimba nyimbo ziwirizo?  Chifukwa ngati munthu adzafuna kupulumutsidwa mu nthawi ya masautso, adzayenera kusunga malamulo (Mose) ndi kukhala ndi chikhulupiriro mwa Kristu, Mwanawankhosa wa Mulungu.  

Mu nthawi imeneyo, padzakhala alaliki achiYuda 144,000 akulalikira uthenga wabwino wa ufumu.  Yesu anati mu Mateyu 24:14 kuti uthenga wawo udzakhudza dziko lonse lapansi.  Padzakhala anthu ambiri a kumwamba chifukwa cha utumiki wawo.  Nambala ya anthu imene idzapulumutsidwa mu nthawi ya masautso idzakhala yaikuru kwambiri kuti Baibulo limati singawerengedwe (Chibvumbulutso 7:9).  Zindikira zimene Yesu anati za oyera mtima a nthawi ya masautso mu Mateyu 24:13.  Mu nkhani ija, Yesu akulankhula za nthawi ya masautso (vs.21) nati mu vs.13, “Koma iye wakulimbika chilimbikire kufikira kuchimarizo, yemweyo adzapulumuka.”  Ndimeyo simatikhudza ife akukhala mu nthawi ya mpingo.  Imakhudza anthu akukhala mu nthawi ya msauko wa Yakobo.  Ngati anthu amenewo adzafuna kupulumutsidwa ndi kupita kumwamba, ndi kuti adzayenera kusunga malamulo ndi chikhulupiriro cha Yesu kufikira chimaliziro cha nthawi ya masautso kapena chimaliziro cha miyoyo yawo.  Padzakhala anthu ambiri ophedwa mu nthawi ya masautso chifukwa ndiwo okhulupirira.  Adzapatsidwa chisankho.  Kapena angakanize Yesu Kristu kuti akhalebe ndi moyo, kapena angakhale okhulupirika kwa Kristu…ndipo adzaphedwa chifukwa cha chikhulupiriro chawo.  Choncho, timawerenga mu Chibvumbulutso 6:9, “Ndipo pamene adamasula chizindikiro chachisanu, ndinaona pansi pa guwa la nsembe mizimu ya iwo adaphedwa chifukwa cha mau a Mulungu, ndi chifukwa cha umboni umene anali nawo.”  Kawirinso mu Chibvumbulutso 20:4, Baibulo limati, “Ndipo ndinaona mipando yachifumu, ndipo anakhala pamenepo; ndipo anawapatsa chiweruziro; ndipo ndinaona mizimu ya iwo amene adawadula khosi chifukwa cha umboni wa Yesu, ndi chifukwa cha mau a Mulungu, ndi iwo amene sanalambira chirombo, kapena fano lace, nisanalandira lembalo pamphumpi ndi pa dzanja lawo; ndipo anakhala ndi moyo, nachita ufumu pamodzi ndi Kristu zaka chikwi.”

Chipulumutso ndi chapafupi tsopano.  Monga m’mene Paulo anafotokozera mu 2 Akorinto 6:2, “…tsopano ndiyo nyengo yabwino yolandiridwa, taonani, tsopano ndilo tsiku la chipulumutso.”  Ndi udindo wathu wakutenga uthenga wa mphatso yaulere ya Mulungu kwa ali yense asanafike mu nthawi ya masautso.  Anthu akukhala mu nthawi ya masautso adzalandira machitidwe a kusocheretsa ochokera kwa Mulungu kuti akhulupirire bodza (2 Atesalonika 2:11-12).  Anthu ena amaganiza kuti angadikire ndipo adzakhala ndi macheza tsopano, koma adzakhala eni eni za Mulungu nthawi yina yake.  Agwa kale mu msampha wa mdierekezi.  Ndi ntchito yathu yakuchenjza iwo za zoopsa zirinkudza.

NTCHITO (CHIBV 20)
Ndatchula kale kuti Chibvumbulutso 20 imafotokoza zaka chikwi zimene Yesu adzalamulira dziko lapansi, koma mutuwo suli wokha umene umalankhula za nthawiyo.  Ambiri a mavesi opezeka mu aneneri mu Chipangano Chakale amakamba za zaka chikwizo pamene Yesu adzakhala pa dziko lapansi ngati Mfumu ya Mafumu ndi Mbuye wa Ambuye.  Pa chiyambi cha phunziro lino, ndanena kuti Adamu ndi Heva sanafunike chikhulupiriro chifukwa anakhoza kuyenda ndi kuonana ndi Mulungu.  Chomwecho chidzakhala choona mu nthawi ya zaka chikwizo.  Anthu amenewo sadzafunika chikhulupiriro chifukwa Yesu Kristu adzaoneka pa dziko lapansi.  Kumbukira, “…chikhulupiriro ndicho chkhazikitso cha zinthu zoyembekezeka, chiyesero cha zinthu zosapenyeka.” (Ahebri 11:1)  Chikhulupiriro chidzakhala chofunikira.  Koma anthu adzayenera kusunga malamulo a Mfumu.  Baibulo limati mu Yesaya 2:3, “Ndipo anthu ambiri adzanka, nati, Tiyeni tikwere kunka ku phiri la Yehova, ku nyumba ya Mulungu wa Yakobo; ndipo Iye adzatiphunzitsa za njira zace, ndipo tidzayenda m’mayendedwe ace; chifukwa m’Ziyoni mudzaturuka chilamulo, ndi mau a Yehova kuchokera m’Yerusalemu.”  Mu nthawi ya zaka chikwizo, anthu adzalandira malamulo ochokera ku pakamwa pa Ambuye Yesu Kristu.  Chilango cha kusamvera kwa malamulo ake chili chopezeka mu Zekariya 14:17-19.  Mu vs.17, Baibulo limati, “Ndipo kudzachitika kuti ali yense wa mabanja a dziko wosakwera kumka ku Yerusalemu kulambira mfumu Yehova wa makamu, pa iwowa sipadzakhala mvula.”  Mulungu adzapanga choncho ku maiko osamvera Iye mu nthawi ya zaka chikwizo.

Pamene Yesu anabwera poyambirirapo, chifukwa anapereka ufumu wa kwa Israyeli, anaperekanso malamulo ena akukhudza ufumuwo.  Anthu ena amatcha malamulowo “Dongosolo la kayendetsedwe ka ufumu”.  Mu Mateyu 5-7, mau otchedwa “Ulaliki wa pa Phiri”, Yesu anafotokoza zimene munthu anayenera kuchita kuti alowe mu ufumu wake.  Anafotokozanso ziweruziro zina zimene zidzapatsidwa mu nthawi imeneyo.  Komweko, timaphunzira m’mene Mulungu adzagwirira ntchito ndi anthu mu nthawi ya zaka chikwizo.  Mu Mateyu 5:22, Yesu anati, “Koma Ine ndinena kwa inu, kuti yense wokwiyira mbale wace wopanda chifukwa adzakhala wopalamula mlandu; ndipo amene adzanena ndi mbale wace, Wopanda pace iwe, adzakhala wopalamula mlandu wa akuru: koma amene adzati, Citsiru iwe: adzakhala wopalamula gehena wamoto.”  Ndime yino simakhudza ife tsopano chifukwa Paulo anatcha ena “woposa” mu 1 Akorinto 15:36.  Ngakhale Yesu Kristu (Luka 24:25) ndi Mulungu Atate (Luka 12:20) amatcha anthu “opusa”.  Mateyu 5:22 idzakhudza anthu mu nthawi ya zaka chikwizo pamene Mfumu idzakhala pa mpando wachifumu wake mu Yerusalemu (Mateyu 5:35).  

Mu nthawi ya zaka chikwizo pamene Yesu adzalamulira dziko lapansi, chikhulupiriro sichidzakhala chofunikira choti wina apeze chipulumutso.  Ngati munthu adzafuna moyo wosatha, adzafunika kusunga malamulo a Mulungu.  Ngati adzasunga malamulo ake, adzaloledwa kudya mtengo wa moyo ndipo adzalandira moyo wosatha.  Baibulo limati mu Chibvumbulutso 22:14, “Odala iwo amene acita malamulo, kuti akakhale nao ulamuliro pa mtenga wa moyo.” (Baibulo la Chichewa linasintha mauwo pang’ono, koma ndalemba kuchokera ku Baibulo la Mfumu Yakobo la Chizungu.)  Choncho tingaone kuti ntchito zabwino zopanda chikhulupiriro zidzapulumutsa munthu mu nthawi ya zaka chikwizo.

MUYAYA (CHIBV 21-22)

Tikayandikira mapeto a Baibulo, timapeza kuti kumwamba koyamba ndi dziko loyamba zidzatawa, ndipo Mulungu adzalenga zatsopano.  Kenaka timawerenga za mzinda wokongola wakutsika kwa Mulungu kuchokera kumwamba, umene udzakhala nyumba ya Mkwatibwi wa Kristu ku nthawi zonse (Chibvumbulutso 21:1-3).  Pakufikira nthawi imeneyo, uchimo udzachoka, mdierekezi adzakhala mu nyanja ya moto, ndipo sipadzakhalanso zowawitsa, kulira, kapena misozi. 

Chipulumutso sichidzalowa m’maganizo athu mu nthawi imeneyo.  Sipadzakhala ochimwa chifukwa sipadzakhalanso uchimo!  Koma isanafikire nthawi imeneyo, ndi ntchito yathu yakuitana ochimwa kwa Kristu chifukwa Baibulo limati, “Ndipo Mzimu ndi mkwatibwi anena, Idzani.  Ndipo wakumva anene, Idzani.  Ndipo wakumva ludzu adze; iye wofuna, atenge madzi a moyo kwaulere.”  (Chibvumbulutso 22:11)  Sipadzakhala mwayi wakusintha.  Ngati uli kumwamba, udzakhala kumwamba nthawi zonse.  Ngati uli ku nyanja ya moto, sudzakhalanso ndi mwayi wina wakulapa ndi kulandira Kristu.  Nyanja ya moto idzakhala nyumba yako.  Ngati uli Mkristu tsopano, sipadzakhalanso mwayi wakutumikira Yesu Kristu.  Udzakhala nthawi zonse ndi chidwiwitso choti unapanga zakuti zakuti kwa Kristu pa dziko lapansi.  Kumbukira Mkristu iwe, pali moyo umodzi, utawa posachedwa, zochitidwa kwa Kristu zokha zitsalira! 

Mkristu ali yense apezeke ndi kulimbika mtima pamene Yesu adzaonekera.  “Iye wakuchitira umboni izi, anena, Indetu; ndidza msanga.  Amen; idzani, Ambuye Yesu.” (Chibvumbulutso 22:20)

